
ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐊᑦ ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ  

ᐃᓕᔭᐅᑐᐃᓐᓇᕆᐊᖃᕐᓂᖓᓂᒃ ᒪᓕᒐᕐᓄᑦ ᐋᕐᓗᐃᑦ ᐱᓪᓗᒋᑦ ᐅᐊᖕᓇᖅᐸᓯᖓᑕ ᐱᖓᖕᓇᖓᓂ 

ᐊᑦᓛᓐᑎᒃᒥ/ᐅᑭᐅᖅᑕᖅᑑᓪᓗ ᑲᓇᖕᓇᖅᐸᓯᐊᓃᑦᑐᓂᒃ 

 
  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᐅᔨᑎᑕᐅᓚᐅᖅᑐᑦ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ 

ᐊᒥᓲᖏᓗᓕᐊᕈᓐᓇᕐᓂᖏᓐᓄᑦ ᐆᒪᔪᐃᑦ ᑲᓇᑕᒥ (ᑲᑎᒪᔨᕋᓛᑦ) ᖃᐅᔨᓴᖅᑕᐅᓚᐅᕐᓂᖏᓐᓂᒃ ᐋᕐᓗᐃᑦ 

(ᐅᐊᖕᓇᖅᐸᓯᐊᑕ ᐱᖓᖕᓇᖓᓂᒃ ᐊᑦᓛᓐᑎᒃ/ᑲᓇᖕᓇᖅᐸᓯᐊᓂ ᐅᑭᐅᖅᑕᖅᑑᑉ) ᐊᒃᑑᐱᕆ 2009−ᒥ ᐊᒻᒪᓗ 

ᐃᖃᓗᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᕈᒪᓂᖏᓐᓂᒃ ᓄᓇᕗᒻᒥ. ᑲᑎᒪᔨᑦ ᑐᓴᖅᑎᑕᐅᓚᐅᖅᑐᑦ ᓄᑖᓂᒃ 

ᖃᓄᐃᓕᖓᓂᖏᓐᓂᒃ ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ ᑕᒪᐃᓐᓂᒃ ᐆᒪᔪᓂᒃ ᓄᓇᕗᒻᒥ, ᐃᓚᒋᔭᐅᓪᓗᑎᒃ ᐊᕐᕖᑦ, 

ᓯᑎᐱᕆ 2012−ᖑᑎᓪᓗᒍ. ᑲᑎᒪᔨᑦ ᖃᐅᔨᑎᑕᐅᓚᐅᕐᒥᔪᑦ ᑐᑭᓯᓂᐊᕈᑕᐅᓂᐊᖅᑐᓂ ᐱᔾᔪᑕᐅᓂᖏᓐᓂ ᐊᕐᕖᑦ ᐋᒐᓯ 

2014-ᒥ.  

 

ᑖᒃᑯᐊ ᐊᑕᓃᑦᑐᑦ ᐅᓂᒃᑳᕈᑕᐅᕗᑦ ᑕᒪᐃᓐᓂᒃ ᑐᑭᓯᐅᒪᖃᑦᑕᐅᑎᒋᐊᕐᓂᕐᒧᑦ ᑐᓴᒐᒃᓴᓕᐊᖑᕙᓚᐅᖅᑐᑦ ᐊᒻᒪᓗ 

ᓴᕿᓯᒪᓕᖅᑐᑦ, ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᑲᑐᔾᔨᖃᑎᒌᖑᔪᓂᒃ ᐱᖑᖅᑎᑕᐅᓯᒪᔪᓂᒃ ᓄᓇᕗᒻᒥ ᓄᓇᑖᕈᑎᑎᒍᑦ 

ᑐᑭᓯᓂᐊᕐᕕᐅᖃᑦᑕᓚᐅᖅᑐᓂᒃ.  

 

ᓄᓇᕗᒻᒥ ᓄᓇᑖᕐᕕᐅᓯᒪᔪᓂᒃ  

ᐅᖃᕐᕕᐅᓚᐅᖅᑐᑦ: ᐅᖄᓚᐅᑎᒃᑯᑦ/ᐅᖃᓘᑎᒃᑯᑦ, ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕝᕕᒃᑯᑦ ᑎᑎᕋᖅᓯᒪᔪᓂᒃ ᐊᒻᒪᓗ 

ᐊᒥᓱᒐᓴᖕᓂᒃ ᐊᔾᔨᖏᓐᓂᒃ ᑐᔪᖅᑕᐅᖃᑦᑕᖅᑐᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ ᐱᒋᐊᓚᐅᖅᑐᓂᒃ ᔭᓄᐊᕆ 2015−ᒥ, 

ᐃᓱᓕᓚᐅᖅᑐᓂᒡᓗ ᐄᐳ 2015−ᒥ. ᑕᒪᕐᒥᒃ ᐅᖃᓕᒫᒐᒃᓴᓕᐊᖑᓚᐅᖅᑐᑦ ᖃᓗᓈᑎᑑᖓᖃᑦᑕᓚᐅᖅᑐᑦ ᐃᓄᒃᑎᑐᓪᓗ. 

ᑐᓴᒐᒃᓴᓕᐊᖑᓚᐅᕐᒥᔪᑦ ᓄᓇᑦᓯᐊᖅ ᑐᓴᒐᒃᓴᓕᕆᔨᒃᑯᑦ ᐅᖃᓕᒫᒐᓕᐊᖏᓂᒃ ᔭᓄᐊᕆ 2015−ᖑᑎᓪᓗᒍ. 

ᑭᖑᓪᓕᖅᐹᓂᒃ ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕝᕕᑰᖅᑎᑕᐅᓚᐅᖅᑐᑦ ᒫᔾᔨᒥ, ᖃᐅᔨᒪᑎᑦᑎᔾᔪᑏᑦ 

ᑐᑭᓯᓂᐊᕐᕕᐅᓚᐅᖅᑐᑦ ᐃᓱᓕᓐᓂᐊᓕᕐᓂᖏᓐᓂᒃ, ᐱᕕᒃᓴᓕᐅᖅᑕᐅᓯᒪᓚᐅᖅᑐᑦ. ᑐᑭᓯᓂᐊᕈᑕᐅᓪᓗᑎᒃ 

ᐅᖄᓚᕕᐅᖃᑦᑕᓚᐅᕐᒥᔪᑦ ᑕᐃᒃᑯᐊ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 

ᑭᐅᔾᔪᑎᒃᓴᓕᐅᖅᓯᒪᓚᐅᖏᓐᓂᖏᑦ.  

 

 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 

ᐊᖏᕈᑎᖃᖏᓐᓂᖏᑦ ᒪᓕᒐᖅᑎᒍᑦ ᐃᓕᔭᐅᓯᒪᖁᔨᓂᖅ: ᑲᖏᖅᑐᒑᐱᒃ, ᓇᐅᔮᑦ.  

 

ᐃᓱᒪᓘᑎᖃᖏᓐᓂᖏᑦ ᐃᓕᔭᐅᒍᑎᒃ ᒪᓕᒐᖅᑎᒍᑦ ᐃᓕᑕᕆᔭᐅᔾᔪᑎᓂᒃ: ᐊᕐᕕᐊᑦ, ᑭᓐᖓᐃᑦ, ᐅᖅᓱᖅᑐᖅ, ᓴᓂᕋᔭᒃ, 

ᑭᒻᒥᕈᑦ, ᖃᐅᓱᐃᑦᑐᖅ. 

 

ᐋᕐᓗᖅᑕᖃᖏᓐᓂᖏᓐᓄᑦ ᐃᒪᖁᑎᖏᓐᓂ, ᑕᑯᔭᐅᒐᔪᐃᑦᑐᒻᒪᕆᐊᓗᐃᓪᓗᓐᓃᑦ ᐃᒪᖁᑎᖏᓐᓂ, ᐅᖃᐅᓯᒃᓴᖃᖏᑦᑐᑦ: 

ᐅᒥᖕᒪᖅᑑᖅ, ᓴᓂᑭᓗᐊᖅ. 

 

ᑭᐅᔾᔪᑎᒃᓴᓕᐅᓚᐅᖏᑦᑐᑦ, ᑭᖑᓪᓕᐹᕇᔭᐅᔪᓂᒡᓗᓐᓃᑦ ᐃᓱᒪᓕᐅᕈᑕᐅᓚᐅᖏᑦᑐᑦ: ᐃᒃᐱᐊᕐᔪᒃ, ᐃᖃᓗᒃᑑᑦᑎᐊᖅ, 

ᐃᒡᓗᓕᒑᕐᔪᒃ, ᐊᐅᓱᐃᑦᑐᖅ, ᐃᒡᓗᓕᒃ, ᐃᖃᓗᐃᑦ, ᑯᒑᕐᔪᒃ, ᖁᕐᓗᖅᑑᖅ, ᐸᓐᓂᖅᑑ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 

ᑲᖏᖅᖠᓂᖅ, ᑕᓗᕐᔪᐊᑦ, ᑎᑭᕋᕐᔪᐊᑦ. 

 

ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᖏᓐᓄᑦ ᐱᓕᕆᕝᕕᖓᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ, ᕿᑭᖅᑖᓗᖕᒥ 

ᐅᒪᔪᓕᕆᓂᕐᒧᑦ ᑲᑎᒪᔨᖏᑦ: ᐅᖃᐅᓯᒃᓴᖃᖏᒃᑲᓗᐊᖅᓱᑎᒃ, ᑕᐃᒃᑯᐊ ᐅᖃᓕᒫᒐᒃᓴᐃᑦ ᐱᓗᐊᖅᑐᒥᒃ ᑐᔪᖅᑕᐅᓚᐅᖅᑐᑦ 

ᑕᐃᔭᐅᓪᓗᑎᒃ “ᖃᐅᔨᒪᔾᔪᑎᒃᓴᑎᑦ.”  

 

ᓄᓇᕗᑦ ᒐᕙᒪᒃᑯᖏᑦ 

ᐃᖃᓇᐃᔭᕐᕕᖓᑦ ᐊᕙᑎᓕᕆᓂᕐᒧᑦ, ᐃᖃᓗᓕᕆᓂᕐᒧᑦ ᐊᒻᒪᓗ ᓇᑦᓯᕐᓂᐊᕐᓂᓕᕆᓂᕐᒧᑦ: ᐅᖃᐅᓯᒃᓴᖃᖏᑦᑐᑦ. 

ᓇᐃᓈᖅᑕᐅᓪᓗᑎᒃ ᐅᖃᐅᒃᓯᓴᐃᑦ: 

ᐃᑲᔪᖅᓱᖅᑕᐅᓚᐅᖏᑦᑐᑦ ᐃᓕᔭᐅᖁᔨᓂᖅ ᒪᓕᒐᕐᓄᑦ ᐃᓕᑕᕆᔭᐅᔾᔪᑎᓂᒃ ᐊᕐᓗᕐᓂᒃ ᓄᓇᕗᒻᒥ, ᐊᒻᒪᓗ 

ᒪᕐᕉᓚᐅᖅᓱᑎᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐅᖃᓚᐅᖅᑐᑦ ᐋᕐᓗᐃᑦ, ᐃᓕᔭᐅᔭᕆᐊᖃᖏᓐᓂᖏᓐᓂᒃ ᒪᓕᒐᕐᓄᑦ. 

ᑐᔪᖅᑕᐅᖃᑦᑕᐃᓐᓇᓚᐅᕋᓗᐊᖅᓱᑎᒃ ᖃᐅᔨᒪᑎᑦᑎᔾᔪᑎᒃᓴᓂᒃ  ᑎᑎᖃᕐᓂᐊᕐᕕᒃᑯᑦ ᑐᐊᕕᕐᓇᖅᑑᑎᑕᐅᔪᑎᒍᑦ 

ᐊᒻᒪᓗ/ᐅᕝᕙᓗᓐᓃᑦ ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕝᕕᒃᑯᑦ, ᐊᒻᒪᓗ ᐅᖃᕐᕕᐅᒐᓱᐊᖅᓯᒪᓪᓗᑎᒃ ᑎᒥᖁᑎᒋᔭᐅᔪᑦ 

ᐅᖄᓚᐅᑎᒃᑯᑦ, ᐊᒥᓲᓚᐅᖏᓚᑦ ᑭᐅᖃᑦᑕᓚᐅᖅᑐᑦ (44% ᐳᓴᓐᑎᖏᓃᓚᐅᖅᑐᑦ ᑭᐅᓚᐅᕐᓂᖏᑦ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ ᐅᖃᕐᕕᐅᓂᖏᑦ. ᓇᔪᖅᑕᐅᓗᑎᒃ ᑲᑎᒪᖃᑎᒋᔭᐅᔪᒪᓂᕐᒥᒃ ᐱᔪᒪᔪᖃᓚᐅᖏᑦᑐᑦ ᑕᐃᒪᓐᓂᒃ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ. ᐅᖃᐅᓯᒃᓴᖃᕐᕕᐅᓚᐅᖏᑦᑐᑦ ᐃᓄᓕᒫᓂᒃ ᑭᓇᒃᑯᑐᐃᓐᓇᕐᓂᕐᒥᒃ ᓄᓇᕗᒻᒥ, 

ᑐᓴᒐᒃᓴᓕᐅᕈᑕᐅᓚᐅᕋᓗᐊᖅᑎᓪᓗᒋᑦ ᓄᓇᑦᓯᐊᕐᒥ ᑐᓴᒐᒃᓴᓕᕆᔨᓂᒃ ᐅᖃᓕᒫᒐᖅᑎᖑᑦ,  ᓇᓗᓇᐃᒃᑯᑕᖃᓚᐅᕐᒪᑕ 

ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᐃᓄᓕᒫᓄᑦ ᑕᑯᓂᐊᑕᐅᕕᒃᑎᓐᓂ ᖃᕆᑕᐅᔭᒃᑯᑦ, ᐅᖃᕐᕕᒃᓴᖃᖅᑎᑦᑎᓚᐅᖅᓱᑎᒃ 

ᒪᓕᒐᖅᑎᒍᑦ ᐃᓕᑕᕆᔭᐅᓯᒪᔪᓐᓇᕐᓂᖏᓐᓂᒃ ᐱᔾᔪᑎᖃᖅᑐᓂᒃ.  

 

ᐊᒥᓱᒐᓴᐃᑦ ᖃᐅᔨᒪᑎᑦᑎᔾᔪᑎᒃᓴᐃᑦ ᑐᔪᖅᑕᐅᖃᑦᑕᓚᐅᖅᑐᑦ, ᖃᖓᒃᑯᓪᓗ ᖃᓄᕐᓗ ᐅᓂᒃᑲᖅᑕᐅᓯᒪᓪᓗᑎᒃ ᑎᑎᖃᐃᑦ 

ᐃᓚᒃᑲᓐᓂᖏᓐᓂ A−ᒦᑦᑐᓂ.  

 

ᑎᑎᖃᐃᑦ ᐃᓚᒃᑲᓐᓂᖏᓂ B−ᒦᑐᑦ ᐅᓂᒃᑳᖅᐳᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᑭᐅᔾᔪᑎᒃᓴᓕᐊᕆᔭᐅᓚᐅᖅᑐᓂᒃ ᑕᓪᓕᒪᓂᒃ 

ᐃᖃᓗᓕᕆᔨᕐᔪᐊᑯᑦ ᐊᐅᓪᓚᑦᑎᕕᐅᒋᔭᖏᓐᓂᒃ ᐊᕕᒃᑐᖅᓯᒪᔪᓂᒃ (ᕿᑎᐊᓂᓗ ᐅᑭᐅᖅᑕᖅᑐᖅᒥ ᐊᕕᒃᑐᖅᓯᒪᓂᖏᓂᒃ, 

ᑯᐸᐃᒃ, ᓂᐅᕙᓐᓛᓐ ᐊᒻᒪᓗ ᓚᐸᑐᐊᕆ, ᑲᓇᖕᓇᖓᓂ ᑲᓇᑕᐅᑉ ᑕᕆᐅᕐᒥᐅᑕᐅᓂᖏᓐᓂᒃ, ᐃᒪᕕᐅᓂᕐᒦᑐᓪᓗ) 

ᑐᑭᓯᓂᐊᕐᕕᐅᓂᖏᓐᓂ ᐃᓕᔭᐅᔪᓐᓇᕐᓂᖓᓂᒃ ᒪᓕᒐᕐᓄᑦ ᐃᓕᑕᕆᔭᐅᓂᕐᒧᑦ ᐋᕐᓗᐃᑦ (ᐅᐊᖕᓇᖅᐸᓯᐊᑕ 

ᐱᖓᖕᓇᖓᓂᒃ ᐊᑦᓛᓐᑎᒃᒥᓗ/ᑲᓇᖕᓇᖅᐸᓯᐊᓂᓗ ᐅᑭᐅᖅᑕᖅᑑᑉ). 

ᑎᑎᖃᐃᑦ ᐃᓚᒃᑲᓐᓂᖏᑦ A: ᐅᓪᓗᖏᑦ ᐅᖃᕐᕕᐅᓚᐅᕐᓂᖏᓐᓂᒃ ᐊᒻᒪᓗ ᖃᐅᔨᒪᑎᑦᑎᔾᔪᑎᒃᓴᐃᑦ ᐅᖃᓕᒫᒐᐃᑦ 

ᑐᔪᖅᑕᐅᖃᑦᑕᓚᐅᕐᓂᖏᓐᓂᒃ ᓄᓇᕗᒻᒧᑦ. 

 

 

ᐅᖃᕐᕕᐅᓂᖏᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ: 

  

ᔭᓄᐊᕆ 2015 – ᑎᑎᖃᕐᓂᐊᕐᕕᒃᑰᑎᖅᑕᐅᓚᐅᖅᑐᑦ ᑎᑎᖃᐃᑦ ᓱᒃᑲᓂᖅᓴᒃᑰᖅᑎᑕᐅᓪᓗᑎᒃ 

ᖃᐅᔨᒪᑎᑦᑎᔾᔪᑎᒃᓴᖃᖅᑐᓂᒃ ᐊᕐᓗᓕᕆᓂᕐᒥᒃ ᓱᓕᔪᓂᒃ ᐅᓂᒃᑳᕈᑎᓂᒃ, ᐊᐱᖁᑎᒃᓴᖃᖅᑐᓂᒃ ᐊᒻᒪᓗ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖕᓂᒃ ᖃᐅᔨᓴᖅᑕᐅᓯᒪᓕᖅᑐᓂᒃ ᐱᔾᔪᑎᖃᖅᑐᓂᒃ) ᐅᖃᖅᓯᒪᓪᓗᑎᒃ ᑐᑭᓯᓂᐊᕐᕕᐅᓂᐊᓕᖅᑐᓂᒃ 

ᐱᒋᐊᖅᑎᑕᐅᓂᐊᓕᖅᑐᓂᒃ ᐊᒻᒪᓗ ᐃᖃᓗᓕᕆᔨᕐᔪᐊᒃᑯᑦ ᑐᓴᕈᒪᓂᖏᓐᓂᒃ ᐃᓱᒪᒋᔭᖏᓐᓂᒃ ᒪᓕᒐᕐᓄᑦ 

ᐃᓚᔭᐅᓇᔭᕈᑎᒃ, ᐊᒻᒪᓗ ᓇᖕᒥᓂᖅ ᑕᐃᑲᓃᑐᐃᓐᓇᐅᓗᑎᒃ ᑲᑎᒪᖃᑎᒋᔭᐅᔪᓐᓇᕐᓂᖏᓐᓂᒃ ᑲᑎᒪᔪᒪᓇᔭᕈᑎᒃ. 

ᐃᓚᖃᓚᐅᕐᒥᔪᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ ᖃᕆᑕᐅᔭᒃᑯᑦ ᐃᓄᓕᒫᓄᑦ ᒪᑐᐃᖓᔪᒥᒃ 

ᑐᑭᓯᓂᐊᕐᕕᖕᒥᒃ ᖃᐅᔨᒪᑎᑦᑎᔾᔪᑎᒃᓴᖃᕐᓂᖏᓐᓂᒃ ᑕᐃᒪᓐᓂᒃ ᖃᓗᓈᑎᑐᓪᓗ ᐃᓄᒃᑎᑐᓪᓗ.  

ᕕᕗᐊᕆ 2015 – ᑎᑎᖃᕐᓂᐊᕐᕕᒃᑰᖅᑎᑕᐅᓚᐅᖅᑐᑦ ᑎᑎᖃᐃᑦ ᖃᐅᔨᒪᑎᑦᑎᔾᔪᑎᖃᖅᑐᑦ ᐋᕐᓗᕐᓂᒃ ᑕᐃᒃᑯᓂᖓ 

ᓱᓕᔪᓂᒃ ᐅᓂᒃᑳᕈᑎᓂᒃ, ᐊᐱᖁᑎᒃᓴᖃᖅᑐᓂᒃ ᐊᒻᒪᓗ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᖏᓐᓂᒃ 

ᖃᐅᔨᓴᖅᑕᐅᓯᒪᓕᖅᑐᓂᒃ ᐱᔾᔪᑎᖃᖅᑐᓂᒃ ᐊᐱᖁᑎᖃᖅᑐᓂᒃ ᑕᐃᒃᑯᐊ ᐆᒪᔪᐃᑦ ᐱᑕᖅᑕᐅᕙᖕᒪᖔᑕ ᐅᕝᕙᓗᓐᓃᑦ 

ᐱᒻᒪᕆᐅᑎᑕᐅᕙᖕᒪᖔᑕ ᓄᓇᓕᖕᓄᑦ. ᐃᓚᖃᓚᐅᕐᒥᔪᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ ᖃᕆᑕᐅᔭᒃᑯᑦ 

ᐃᓄᓕᒫᓄᑦ ᒪᑐᐃᖓᔪᒥᒃ ᑐᑭᓯᓂᐊᕐᕕᖕᒥᒃ ᖃᐅᔨᒪᑎᑦᑎᔾᔪᑎᒃᓴᖃᕐᓂᖏᓐᓂᒃ ᑕᐃᒪᓐᓂᒃ ᖃᓗᓈᑎᑐᓪᓗ ᐃᓄᒃᑎᑐᓪᓗ. 

ᕕᕗᐊᕆ 2015 – ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕝᕕᒃᑯᑦ ᑎᑎᕋᕐᕕᐅᓚᐅᖅᑐᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ ᐃᖃᐃᑎᑕᐅᒋᐊᑲᕈᑎᓂᒃ ᑐᑭᓯᓂᐊᕈᑕᐅᓂᖏᓐᓂᒃ ᐊᕐᓗᐃᑦ. ᐃᓚᖃᓚᐅᕐᒥᔪᑦ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ ᖃᕆᑕᐅᔭᒃᑯᑦ ᐃᓄᓕᒫᓄᑦ ᒪᑐᐃᖓᔪᒥᒃ ᑐᑭᓯᓂᐊᕐᕕᖕᒥᒃ 

ᖃᐅᔨᒪᑎᑦᑎᔾᔪᑎᒃᓴᖃᕐᓂᖏᓐᓂᒃ ᑕᐃᒪᓐᓂᒃ ᖃᓗᓈᑎᑐᓪᓗ ᐃᓄᒃᑎᑐᓪᓗ. 

ᒫᔾᔨ 2015 – ᑎᑎᖃᕐᓂᐊᕐᕕᒃᑰᖅᑎᑕᐅᓚᐅᖅᑐᑦ ᑎᑎᖃᐃᑦ ᖃᐅᔨᒪᑎᑦᑎᔾᔪᑎᖃᖅᑐᑦ ᑕᐃᒃᑯᓂᖓ ᐋᕐᓗᖕᓂᒃ 

(ᓱᓕᔪᓂᒃ ᐅᓂᒃᑳᕈᑎᓂᒃ, ᐊᐱᖁᑎᒃᓴᖃᖅᑐᓂᒃ) ᐅᖃᖅᓯᒪᔪᓂᒃ ᐊᒥᓲᖏᑦᑐᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑐᓴᕐᕕᐅᓯᒪᓂᖏᓐᓂᒃ ᐊᒻᒪ ᓱᓕ ᐊᐱᕆᔭᐅᒃᑲᓐᓂᖅᓱᑎᒃ ᐃᓱᒪᒋᔭᖏᓐᓂᒃ ᐃᓕᔭᐅᔪᓐᓇᕋᔭᖅᐸᑦ ᒪᓕᒐᕐᓄᑦ, 

ᐃᓱᓕᑎᑦᑎᓚᐅᖏᓐᓂᖏᓐᓂᒃ ᓱᓕ ᑐᑭᓯᓂᐊᕐᕕᒃᓴᖃᕈᓐᓇᕐᓂᖏᑦ. ᐃᓚᖃᓚᐅᕐᒥᔪᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ 

ᒪᓕᒐᕐᓂᒃ ᖃᕆᑕᐅᔭᒃᑯᑦ ᐃᓄᓕᒫᓄᑦ ᒪᑐᐃᖓᔪᒥᒃ ᑐᑭᓯᓂᐊᕐᕕᖕᒥᒃ ᖃᐅᔨᒪᑎᑦᑎᔾᔪᑎᒃᓴᖃᕐᓂᖏᓐᓂᒃ ᑕᒪᐃᓐᓂᒃ 

ᖃᓗᓈᑎᑐᓪᓗ ᐃᓄᒃᑎᑐᓪᓗ. 

ᒫᔾᔨ  2015 – ᑎᑎᖃᕐᓂᐊᕐᕕᒃᑰᖅᑎᑕᐅᓚᐅᖅᑐᑦ ᑎᑎᖃᐃᑦ ᖃᐅᔨᒪᑎᑦᑎᔾᔪᑎᖃᖅᑐᑦ ᑐᑭᓯᓂᐊᕐᕕᐅᔪᓐᓇᕐᓂᖏᑦ 

ᐃᓱᓕᓐᓂᖏᓐᓂᒃ, ᑭᓯᐊᓂ ᓱᓕ ᐃᖃᓗᓕᕆᔨᕐᔪᐊᒃᑯᑦ ᓱᓕ ᑐᓂᔭᐅᔪᓐᓇᕐᓂᖏᓐᓂᒃ ᖃᓄᑐᐃᓐᓇᖅ 

ᐅᖃᐅᓯᒃᓴᖃᕐᕕᐅᓂᖏᓐᓂᒃ. ᐃᓚᖃᓚᐅᖅᑐᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ ᖃᕆᑕᐅᔭᒃᑯᑦ ᐃᓄᓕᒫᓄᑦ 

ᒪᑐᐃᖓᔪᒥᒃ ᑐᑭᓯᓂᐊᕐᕕᖕᒥᒃ ᖃᐅᔨᒪᑎᑦᑎᔾᔪᑎᒃᓴᖃᕐᓂᖏᓐᓂᒃ ᑕᐃᒪᓐᓂᒃ ᐊᒻᒪᓗ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᓄᑦ ᐊᑦᑕᑕᕐᕕᖕᓂᒃ COSEWIC-ᑯᑦ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ ᐆᒪᔪᐃᑦ 

ᐅᓂᒃᑳᓕᐊᕆᓯᒪᔭᖏᓐᓂᒃ ᐱᔾᔪᑎᖃᖅᑐᑦ ᐊᕐᓗᕐᓂᒃ. ᐊᔾᔨᖏᓐᓂᒃ ᑐᔪᖅᑕᐅᓚᐅᕐᒥᔪᑦ ᐱᔾᔪᑎᖃᑐᓂᒃ ᐊᕐᓗᕐᓂᒃ 

ᓱᓕᔪᓂᒃ ᐅᒃᓂᑳᕈᑎᓂᒃ ᐊᒻᒪᓗ ᐊᐱᖁᑎᒃᓴᖃᖅᑐᓂᒃ ᑐᔪᖅᑕᐅᓚᐅᕐᒥᔪᓂᒃ ᓯᕗᓂᐊᒍᑦ.  

ᒫᔾᔨ−ᐄᐳ 2015 − ᐅᖄᓚᕕᐅᖃᑦᑕᓚᐅᖅᑐᑦ/ᑐᓴᒐᒃᓴᖏᓐᓂᓗᓐᓃᑦ ᕿᒪᐃᕝᕕᐅᖃᑦᑕᖅᓱᑎᒃ ᐊᖑᓇᓱᒃᑎᒃᑯᑦ ᑕᐃᒃᑯᐊ 

ᑭᐅᓚᐅᖏᑦᑐᑦ, ᑐᑭᓯᓂᐊᕐᕕᐅᔪᒪᓪᓗᑎᒃ ᑕᑯᓚᐅᕐᒪᖔᒋᑦ ᖃᐅᔨᒪᑎᑦᑎᔾᔪᑎᒃᓴᐃᑦ ᐅᖃᓕᒫᒐᐃᑦ ᐊᒻᒪᓗ ᐊᓯᖏᓐᓂᒃ 

ᐅᖃᐅᓯᒃᓴᖃᕋᔭᕐᒪᖔᑕ ᐃᓕᔭᐅᑐᐃᓐᓇᕆᐊᖃᕐᓂᖓᓂᒃ ᐊᕐᓗᖅ ᒪᓕᒐᕐᓄᑦ ᐃᓕᑕᕆᔭᐅᔾᔪᑎᓄᑦ.  

 

 

ᐅᖃᕐᕕᐅᓂᖏᑦ ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑎᑎᕋᕐᕕᖓᑦ, ᓄᓇᕗᑦ ᑐᖓᓐᕕᒃᑯᑦ ᑎᒥᖁᑎᖓᑦ, ᕿᑭᖅᑖᓗᖕᒥ 

ᐆᒪᔪᓕᕆᓂᕐᒧᑦ ᑲᑎᒪᔨᖏᑦ: 

 

ᔭᓄᐊᕆ  2015 – ᑎᑎᖃᕐᓂᐊᕐᕕᒃᑰᑎᖅᑕᐅᓚᐅᖅᑐᑦ ᑎᑎᖃᐃᑦ ᖃᐅᔨᒪᑎᑦᑎᔾᔪᑎᒃᓴᖃᖅᑐᓂᒃ ᐊᕐᓗᕐᓂᒃ ᓱᓕᔪᓂᒃ 

ᐅᓂᒃᑳᕈᑎᓂᒃ, ᐊᐱᖁᑎᒃᓴᖃᖅᑐᓂᒃ ᐊᒻᒪᓗ ᑲᑎᒪᔨᕋᓛᓂᒃ ᐆᒪᔪᐃᑦ ᖃᓄᐃᓕᖓᓕᕐᓂᖏᓐᓄᑦ ᐱᔾᔪᑎᖃᖅᑐᓂᒃ 

ᖃᐅᔨᓴᖅᑕᐅᑎᑦᑎᓚᐅᕐᓂᖏᓐᓂᒃ ᑕᐃᒃᑯᓂᖓ (ᐊᔾᔨᑐᐃᓐᓇᖏᓐᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ ᑐᔪᖅᑕᐅᓚᐅᖅᑐᓂᒃ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ).   

ᔭᓄᐊᕆ 2015 – ᑎᑎᖃᖅᑖᑲᐅᑎᒋᕝᕕᒃᑯᑦ ᑕᐃᒃᑯᐊᓴᐃᓐᓇᐃᑦ ᖃᐅᔨᒪᑎᑦᑎᔾᔪᑎᒃᓴᐃᑦ ᑐᔪᖅᑕᐅᓚᐅᕐᒥᔪᑦ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐆᒪᔪᓕᕆᔨᖏᓐᓄᑦ 

ᖃᐅᔨᒪᑎᑕᐅᑦᑎᐊᒃᑲᓐᓂᖁᓪᓗᒋᑦ ᑲᑎᒪᔨᑦ ᑐᑭᓯᓂᐊᕈᑕᐅᓂᐊᖅᑐᓂᒃ.  

 

ᐅᖃᕐᕕᐅᓯᒪᓂᖏᑦ ᓄᓇᕗᑦ ᒐᕙᒪᒃᑯᖏᑦ: 

  

ᔭᓄᐊᕆ  2015 – ᑎᑎᖃᕐᓂᐊᕐᕕᒃᑰᖅᑎᑕᐅᓚᐅᖅᑐᑦ ᑎᑎᖃᐃᑦ ᐃᖃᓗᓕᕆᔨᖏᓐᓄᑦ ᓇᑦᓯᕐᓂᐊᕐᓂᓕᕆᔨᖏᓐᓄᓪᓗ, 

ᐃᖃᓇᐃᔭᕐᕕᖓᓐᓂ ᐊᕙᑎᓕᕆᔨᒃᑯᑦ, ᖃᐅᔨᒪᑎᑦᑎᔾᔪᑎᒃᓴᖃᖅᑐᓂᒃ ᐊᕐᓗᐃᑦ ᒥᒃᓵᓄᑦ ᐃᓚᖃᖅᓱᑎᒃ ᓱᓕᔪᓂᒃ 

ᐅᓂᒃᑲᓂᒃ ᐊᒻᒪᓗ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐆᒪᔪᐃᑦ ᐱᔾᔪᑎᖃᖅᑐᓂᒃ ᖃᐅᔨᓴᖅᑕᐅᑎᑦᑎᓚᐅᕐᓂᖏᓐᓂ 

ᐊᐱᖁᑎᖃᖅᑐᓂᒃ ᐃᓱᒪᒋᔭᐅᔪᖃᕐᒪᖔᑕ ᑐᓴᕈᒪᓂᖅ ᐃᓕᔭᐅᓇᔭᕈᑎᒃ ᒪᓕᒐᕐᓄᑦ.  

 

 

ᐅᖃᕐᕕᐅᓂᖏᑦ ᐃᓄᓕᒫᑦ: 

 

ᑐᓴᒐᒃᓴᓕᐊᖑᓚᐅᖅᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᑦ ᐅᖃᓕᒫᒐᓕᐊᖏᓐᓂ ᔭᓄᐊᕆ 2015−ᒥ (ᖃᓪᓗᓈᑎᑐᑦ, 

ᐅᐃᕖᖅᑎᑐᑦ, ᐃᓄᒃᑎᑐᓪᓗ) ᐅᖃᐅᔾᔨᒋᐊᕈᑕᐅᓪᓗᑎᒃ ᐃᓄᖕᓂᒃ ᑐᑭᓯᓂᐊᕐᕕᐅᓂᐊᖅᑐᓂᒃ ᐱᔾᔪᑎᖃᖅᑐᓂᒃ ᐊᕐᓗᕐᓂᒃ 

ᐊᒻᒪᓗ ᓇᓗᓇᐃᔭᖅᑕᐅᓪᓗᑎᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᖏᑦ ᐃᓄᓕᒪᓄᑦ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕕᖓᓂᒃ ᐃᓂᒃᓴᕆᔭᐅᓂᖓᓄᑦ ᑐᑭᓯᓂᐊᕐᕕᐅᑦᑎᐊᒃᑲᓐᓂᕈᓐᓇᕐᓂᖅ ᐊᒻᒪᓗ ᐊᐱᖁᑎᒃᓴᖃᕐᕕᐅᓂᖏᓐᓂᒃ 

ᒪᓕᒐᖅᑎᒍᑦ ᐃᓕᔭᐅᓯᒪᔪᓐᓇᕐᓂᖏᓐᓂᒃ.  

ᑎᑎᖃᐃᑦ  B: ᑕᒪᕐᒥᒃ ᑲᑎᓪᓗᒋᑦ ᑭᐅᔭᐅᖃᑦᑕᓚᐅᕐᓂᖏᑦ ᑕᒪᐃᓐᓂᒃ ᐊᐅᓚᑎᕕᐅᓂᔪᓂ ᐃᖃᓗᓕᕆᔨᕐᔪᐊᒃᑯᑦ 

ᐊᕕᒃᑐᖅᓯᒪᓂᖏᓐᓂ (ᐃᓚᖃᖅᓱᑎᒃ ᕿᑎᐊᓃᑦᑐᓂᒃ ᐊᒻᒪᓗ ᐅᑭᐅᖅᑕᖅᑐᒥ − ᓄᓇᕗᒻᒥ) 

ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ ᐋᕐᓗᐃᑦ (ᐅᐊᖕᓇᖅᐸᓯᐊᑕ ᐱᖓᖕᓇᖓᓂᒃ ᐊᑦᓛᓐᑎᒃᒥᓗ/ᑲᓇᖕᓇᖅᐸᓯᐊᓂᓗ 

ᐅᑭᐅᖅᑕᖅᑑᑉ). ᐅᖃᖅᓯᒪᓪᓚᕆᖏᓐᓂᕋᐃᔪᑦ ᑐᑭᖃᖅᑐᑦ ᐃᓚᖏᑦ ᐅᖃᐅᓯᒃᓴᖃᕐᕕᐅᓚᐅᖅᑑᒐᓗᐊᑦ, ᑭᓯᐊᓂ 

ᐅᖃᖅᓯᒪᖃᑦᑕᓚᐅᖏᑦᑐᑦ ᐃᑲᔪᖅᓱᖅᑕᐅᖕᒪᖔᑕᓗᓐᓃᑦ ᐅᕝᕙᓗᓐᓃᑦ ᐃᑲᔪᖅᓱᖅᑕᐅᖏᒪᖔᑕᓘᓐᓃᑦ  

 

ᐊᕕᒃᑐᖅᓯᒪᓂᖏᑦ ᑭᐅᔾᔪᑏᑦ ᑭᓇᒃᑰᓂᖏᓐᓄᑦ 

 

ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄ/ᐅᑭᐅᖅᑑᓂᕐᒦᑦᑐᑦ ᐊᕕᒃᑐᖅᓯᒪᓂᖏᓐᓂ ᒐᕙᒪᖏᑦ: 

ᐃᓕᔭᐅᖁᔨᔪᑦ ᒪᓕᒐᕐᓄᑦ - 3 

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ – 1 

ᑲᒪᔨᐅᖃᑕᐅᖏᑦᑐᑦ ᐆᒪᔪᓕᕆᔪᓐᓇᕐᓂᖅ - 1  

 

ᓄᓇᖃᖄᖅᑐᑐᖃᐃᑦ ᑲᑐᔾᔨᖃᑎᒌᖏᑦ:  

ᐃᓕᔭᐅᖁᔨᔪᑦ ᒪᓕᒐᕐᓄᑦ  – 0  

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ – 3  

ᐅᖃᖅᓯᒪᒻᒪᕆᖏᑦᑐᑦ – 4  

ᐃᓱᒪᓘᑕᐅᖏᑦᑐᑦ – 7  

 

ᐊᕙᑎᓕᕆᔨᐅᖃᑕᐅᔪᑦ ᒐᕙᒪᓄᑦ ᐃᓚᒋᔭᐅᖏᑦᑐᑦ ᑎᒥᖁᑎᖏᑦ (ᓲᕐᓗ ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ 

ᑮᓇᐅᔭᖅᑖᕐᕕᐅᕙᒃᑐᑦ, ᓯᐊᔭᒃᑯᑦ ᐊᕙᑎᓕᕆᔨᑦ ᑎᒥᖁᑎᖏᑦ):  

ᐃᓚᐅᖃᑦᑕᕆᐊᓖᑦ 

ᐃᓕᔭᐅᖁᔨᔪᑦ ᒪᓕᒐᕐᓄᑦ − 2 

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ − 0 

ᐅᖃᖅᓯᒪᒻᒪᕆᖏᑦᑐᑦ – 1  

 

ᐃᓚᒋᔭᐅᔭᕆᐊᓖᑦ: 

ᐃᓕᔭᐅᖁᔨᔪᑦ ᒪᓕᒐᕐᓄᑦ − 2 

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ − 0 

ᐅᖃᖅᓯᒪᒻᒪᕆᖏᑦᑐᑦ − 2 

 

ᐃᓄᓕᒪᓂᒃ:  

ᐃᓕᔭᐅᖁᔨᔪᑦ ᒪᓕᒐᕐᓄᑦ  – 6  

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ − 0 

ᐅᖃᖅᓯᒪᒻᒪᕆᖏᑦᑐᑦ – 1 

 

ᓇᐃᓈᖅᑕᐅᓯᒪᓪᓗᑎᒃ ᑲᓇᑕᒥᐅᓂᒃ ᑭᐅᔾᔪᑎᕕᓃᑦ 

ᐃᓕᔭᐅᖁᔨᔪᑦ ᒪᓕᒐᕐᓄᑦ  – 13  

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ – 4 

ᐅᖃᖅᓯᒪᒻᒪᕆᖏᑦᑐᑦ ᐅᕝᕙᓗᓐᓃᑦ ᐃᓱᒪᓘᑕᐅᖏᑦᑐᑦ ᐃᓕᔭᐅᖁᔨᓂᖅ ᒪᓕᒐᕐᓄᑦ – 16  
 

____________  

ᑲᓇᑕᒥᐅᑕᐅᖏᑦᑐᓂᒃ ᑭᐅᔾᔪᑎᕕᓃᑦ: 

ᐃᓕᔭᐅᖁᔨᔪᑦ ᒪᓕᒐᕐᓄᑦ  – 1  

ᐃᓕᔭᐅᖁᔨᖏᑦᑐᑦ ᒪᓕᒐᕐᓄᑦ – 0 

0 


